
PRESIDENTE DA XUNTA DE GALICIA
ALFONSO RUEDA

Pero é que ademais vimos de atravesar momentos económicos moi difíciles por mor da pandemia e estamos a

enfrontarnos a outros cheos de incertezas no ámbito internacional, polo que Galicia, máis ca nunca, ten que armarse

de cara aos retos, pero tamén de cara ás oportunidades que se nos presentan preparando a súa poboación para un

mercado laboral en plena transformación. De aí que o Goberno galego incrementase este ano a partida orzamentaria

destinada aos programas integrados de emprego ata chegar aos 10,26 millóns, un investimento que se manterá na

edición 2023-24.

Os que formamos parte do Goberno da Xunta temos como obriga

mellorar a vida das galegas e dos galegos. Con ese obxectivo

traballamos en diferentes eidos, pero estou convencido de que un

dos máis importantes é o emprego. Porque cando hai traballo non só

mellora a calidade de vida das persoas empregadas e das súas

familias, senón tamén a da súa contorna, sen esquecer que o

emprego fixa poboación, permite loitar contra o despoboamento,

favorece un incremento da natalidade, dinamiza os pobos, integra e

xera arraigamento. Deste xeito, se desde a Xunta loitamos pola

creación do emprego, estamos a mellorar outros dos moitos

obxectivos que nos marcamos no noso servizo a Galicia. 

Por iso investimos en políticas de emprego e por iso desde o ano

2009 destinamos 95 millóns de euros á realización de programas

integrados de emprego, unha figura que combina a cualificación

profesional das persoas desempregadas coa implicación de empresas

da contorna para facilitar o acceso a un posto de traballo e que, neste

tempo, permitiu formar a máis de 50.000 persoas en Galicia.

Na actual convocatoria 2022-23 puxéronse en marcha 44 programas integrados por toda Galicia para incrementar as

oportunidades laborais de 4.400 persoas sen emprego. No Salnés estase a celebrar agora a décima edición do

Programa Integrado de Emprego (PIE) da Mancomunidade do Salnés. Quixera felicitar tanto os organizadores como

os participantes polo seu aniversario, pero tamén por ese 68% de inserción laboral acadado na edición do ano pasado.

E por suposto, tamén ás empresas colaboradoras que o propiciaron, unha proba máis de que o binomio formación-

emprego e a colaboración público-privada son alianzas fundamentais para sementar estabilidade e futuro laboral.

Son dez anos que permitiron co apoio da Xunta, que investiu 2,1 millóns nos programas da comarca- mellorar a

situación laboral dun milleiro de persoas e ofrecer prácticas en 700 empresas da comarca, ademais de poñer en

marcha 270 accións formativas e de asesoramento.

No programa que se está a celebrar no Salnés hai un cento de alumnas e alumnos que se forman en especialidades

estreitamente vencelladas ao tecido produtivo da comarca, como a viticultura ou a agricultura ecolóxica, pero tamén

en sectores novos cunhas posibilidades incalculables, como a pilotaxe de drons ou a xestión masiva de datos. Son

oportunidades que non debemos perder, porque estou convencido de que o mellor agasallo de aniversario para o

colectivo que forma parte do PIE da Mancomunidade do Salnés é que todo o alumnado poida desfrutar dun emprego

digno e de calidade.    



PRESIDENTA DA MANCOMUNIDADE DO SALNÉS
MARTA GIRÁLDEZ BARRAL

Xa van dez anos dende que a Mancomunidade apostou por este proxecto en materia de emprego co obxectivo de

reducir e loitar contra o desemprego dos veciños e veciñas da comarca, acadando ano tras ano taxas de inserción moi

por riba das esixidas.

Cerramos unha década de logros e boas noticias no que respecta ós datos de inserción que acadamos en cada unha das

edicións desta política activa de emprego. 

Esto supón para todos e todas os/as que formamos parte da Mancomunidade, tamén para os técnicos e técnicas, así

como para os veciños e veciñas dos nove concellos que conforman a comarca do Salnés, un orgullo que nos axuda e

empuxa, ademais de comprometernos, a seguir nesta liña e mellorar, se cabe, ano tras ano.

Iniciamos unha nova década co obxetivo de seguir acadando uns datos satisfactorios, acadar obxectivos de inserción

dando oportunidades a novos candidatos e candidatos, así como cumprir coas demandas dos sectores productivos da

comarca en materia de emprego e formación, pero sobre todo iniciamos unha nova década con moitas ganas e coa

ilusión intacta, como se do primeiro ano se tratase.

Como ven sendo tradición nestes últimos anos, dende a Mancomunidade

do Salnés, editamos esta revista co obxectivo de poñer en valor o Programa

Integrado de Emprego que levamos a cabo dende a nosa entidade, así

como todo o valor engadido que supón para a nosa Comarca, grazas ó

apoio da Xunta de Galicia.

Nesta edición poñemos o foco nas empresas colaboradoras que acollen en

prácticas e contratan cada ano ós nosos candidatos e candidatas, nos

profesionais de diferentes sectores que imparten os cursos para dar

resposta á demanda de traballadores na comarca, na importancia que as

prácticas non laborais teñen á hora de prescribirnos como traballadores e

traballadoras, nos novos nichos de mercado, na formación en novas

tecnoloxías que dan resposta a problemas nos sectores productivos

tradicionais, e tamén damos cabida á actualidade que pode ser de

interese para os lectores e lectoras da revista en materia de emprego e

formación.



Ao acto asistiron entidades pertencentes a distintas ramas produtivas da comarca, tales como siderometalurxía,

automoción, hostalería, conserveiras, cocedoiros, distribución alimentaria, enerxías renovables, novas tecnoloxías,

reciclaxe, vitivinícolas que colaboraron ao longo destes anos co Programa integrado de emprego. 

Así mesmo, no encontro fíxose balance das accións formativas levadas a cabo ao longo de todas as edicións

destacando os aspectos máis innovadores dalgunhas delas, sen esquecerse da relevancia que ten a realización de

prácticas como prólogo a unha posterior entrada na empresa.

PROGRAMA INTEGRADO DE EMPREGO DA
MANCOMUNIDADE DO SALNÉS
ACTO X ANIVERSARIO

Nesta edición, o Programa Integrado de Emprego cumpriu os seus dez primeiros anos de andaina. Para conmemorar

este décimo aniversario, o ente comarcal organizou o seu segundo encontro empresarial. 

Nel déronse cita os tres actores principais: Xunta de Galicia, Mancomunidade do Salnés e o sector privado.

Presidido pola Conselleira de Emprego e Igualdade, Mª Jesús Lorenzana Somoza, coa presenza da Directora Xeral de

Emprego, Zeltia Lado Lago, así como de representantes do Servizo de Emprego, Delegación territorial, alcaldes de

distintas localidades, intermediarios de emprego, representantes da deputación e máis de 30 empresas da comarca, o  

evento tivo lugar no R.C. Náutico de Sanxenxo, sede doutro dos nosos proxectos estrela, o Obradoiro de Hostalería.



ACTO X ANIVERSARIO
Destacouse a importancia dos tres piares básicos para a sustentabilidade deste proxecto ao longo destes dez anos. 

1º A confianza que a Consellería de Emprego e Igualdade, a través da súa Dirección Xeral de Formación e colocación ,

depositou neste proxecto mancomunado ao longo de todas estas edicións.

2º O Grupo de Persoas que desenvolve este programa Integrado: un equipo multixeneracional no que conviven todas

as pinzas de idade (nativos dixitais, expertos, veteranos…), onde cada un achega as súas habilidades capacidades e

talento, enriquecéndose mutuamente, no día a día, sempre baixo o paraugas do esforzo, compromiso, entrega e

ilusión tendo como guías a mellora continua e a innovación.

3º E finalmente, a colaboración empresarial, semana a semana, mes a mes e ano tras ano, coas súas pequenas achegas

(ofertas de emprego vacante, prácticas, firma de convenios de colaboración…) que fixeron posible que a consecución

de obxectivos sexa hoxe unha realidade.



ACTO X ANIVERSARIO



ACTO X ANIVERSARIO

MARTA GIRÁLDEZ BARRAL

CONSELLEIRA DE PROMOCIÓN DE EMPREGO E IGUALDADE 

JARED VILLAVERDE DIOS
ORIENTADOR LABORAL PROGRAMA INTEGRADO DE EMPREGO DA MANCOMUNIDADE DO SALNÉS

ALBA MARTÍNEZ OUBIÑA

OUTRO PERSOAL DE EMPREGO 

Licenciada en Administración e Dirección de empresas e Máster en Administración

Financeira e Tributaria, con máis de 15 anos de experiencia no sector privado é a

Técnico de Emprego e Desenvolvemento Local da Mancomunidade do Salnés.

Colabora co Plan Integrado de Emprego a través do asesoramento e

acompañamento a retos empresariais dos candidatos que se forman cada ano no

PIE e que teñen interese en emprender ou desenvolver unha nova idea de negocio. 

A procura de financiamento, asesoramento en elección das formas xurídicas mais

axeitadas, trámites electrónicos, solicitude de axudas e subvencións para o impulso

da actividade na etapa inicial, expedición do certificado dixital, etc., son algunhas das

atencións realizadas. 

ANA Mª BALSA ÁLVAREZ
Axente de emprego e 
desenvolvemento local

SONIA OTERO FRESCO
Orientadora laboral

Licenciada en Psicoloxía cun Máster en Técnicas Psicoterapéuticas da Universidade

de Deusto, tras varios anos dedicada á terapia psicolóxica e á peritaxe xudicial, no

2008 inicia a súa andaina como Orientadora Laboral no Servizo Cántabro de

Emprego. 

Desde entón, asesora de forma individualizada a persoas desempregadas para a

procura dun traballo ou a mellora do seu perfil profesional. 

No ano 2020, intégrase como parte do equipo da Mancomunidade do Salnés para a

atención daquelas persoas desempregadas que están inscritas no Servizo de

Emprego da Xunta de Galicia e que residen en municipios que conforman a

Comarca do Salnés.

Colabora co PIE na derivación de persoas que se atopan en procura activa de

emprego coa finalidade de acadar a súa inserción laboral, reforzando o traballo que

se fai dende a área de emprego da Mancomunidade do Salnés.

Considera que o asesoramento para a procura de emprego ten moito de atención

psicolóxica, xa que detrás de cada traballador hai unha personalidade diferente, cos

seus medos, fortalezas e circunstancias persoais á que só se pode chegar desde a

empatía e o vínculo persoal, como nun proceso terapéutico.



AXUDAS Á CONTRATACIÓN

Son varias as liñas de axuda que se dispoñen na sede electrónica da Xunta co obxecto de fomentar o emprego na

Comunidade Autónoma de Galicia.

 

Destacan aquelas orientadas a ofrecer incentivos á contratación indefinida inicial de persoas, así como os programas

de inserción laboral, as accións formativas que inclúen un compromiso de contratación ou aquelas que contribúen a

potenciar as iniciativas de base tecnolóxica.

En canto aos/ás beneficiarios/as finais, aténdese con especial interese a colectivos específicos entre os que destacan: a

mocidade, as persoas con discapacidade, as persoas desempregadas en situación ou risco de exclusión social ou

paradas de longa duración ou as mulleres vítimas da violencia de xénero. Da mesma forma, existen liñas específicas

para a contratación de empresas de inserción laboral, de axentes de emprego e desenvolvemento local ou de persoal

técnico de orientación laboral.

Tamén existen varios programas de axudas e subvencións, bolsas, accións... que se convocan ao longo do ano para

promover actividades formativas orientadas á formación profesional e á adquisición de coñecementos e competencias

no eido laboral (xa explicadas en anteriores edicións, como os obradoiros de emprego). Co foco posto nos distintos

colectivos e sectores produtivos, estas liñas de axuda teñen por obxecto a cualificación profesional das persoas

traballadoras, tanto daquelas que se atopen en activo como en situación de desemprego e cubren, especialmente, as

necesidades detectadas polos servizos públicos de emprego e as demandas do mercado laboral.

Faremos un pequeno percorrido polas máis importantes. Indicaremos que fai falta para poder participar en algunha de

elas e algúns requisitos das mesmas.

POR: JARED VILLAVERDE DIOS



Que teña a categoría de microempresa ou pequena empresa.

Ter domicilio social e fiscal, así como establecementos de produción ou comercial en Galicia.

Todas as promotoras deben estar de alta no correspondente réxime da Seguridade Social ou en mutualidade de colexio

profesional, e estar vinculadas laboralmente á empresa.

Non percibir axudas deste programa, nas convocatorias dos anos 2019, 2020 e 2021.

Programa Muller 2022

Incentivos á contratación indefinida inicial de mulleres desempregadas que presentan desvantaxes e dificultades

particulares para acceder ou permanecer no mercado de traballo - Código - TR770A 

BENEFICIARIOS

Persoas empregadoras e empresas, incluídos autónomos, cooperativas e sociedades laborais, que contraten a mulleres

desempregadas demandantes de emprego para prestar servizos en Galicia.

REQUISITOS

A contratación realizada coa muller desempregada pola que se solicita a subvención deberá ser indefinida inicial,

incluída a modalidade de fixo-descontinuos dun mínimo de 9 meses de duración, e cunha xornada a tempo completo.

CONTÍA

As contratacións indefinidas iniciais incentivaranse cunha axuda de 6.000 euros por cada muller desempregada

contratada.

No caso de contratacións indefinidas iniciais na modalidade de fixo-descontinuos dun mínimo de 9 meses de

duración, a contía do incentivo será proporcional ao tempo de traballo.

Programa EMEGA - SI429A 

a) Liña Emprende: liña de axudas económicas mediante incentivos para promover a posta en marcha de novas

iniciativas empresariais e a creación de emprego feminino estable por conta propia e allea.

b) Liña Activa: liña de axudas económicas mediante incentivos para favorecer a reactivación, a consolidación de

empresas constituídas por mulleres, ou a implantación de medidas innovadoras para a mellora da competitividade, a

través de medidas de renovación, implantación, ampliación ou cambio de localización da actividade dirixidas a paliar

unha situación económica adversa, e que resulten necesarias para o mantemento do emprego por conta propia e por

conta allea, así como para acadar o necesario equilibrio empresarial e asegurar a súa pervivencia, consolidación e

mellora, no actual contexto económico, contexto que se viu agravado pola situación da pandemia da COVID-19. As

ditas medidas non poderán supor, en ningún caso, destrución do emprego existente por conta propia e allea.

c) Liña ITEF: liña de axudas económicas mediante incentivos para impulsar a implantación de iniciativas empresariais

de carácter innovador, con contido científico ou con base tecnolóxica, promovidas por mulleres e que supoñan a

creación de emprego feminino estable por conta propia e allea.

d) Liña Concilia: axuda complementaria das liñas Emprende, Activa e ITEF para promover a conciliación da vida

persoal, familiar e laboral, nas súas dúas modalidades: Concilia-promotoras e Concilia-persoas traballadoras por conta

allea.

Beneficiarios:

Poderán ser beneficiarios as empresas privadas formadas por mulleres que inicien a súa actividade económica ou

formalicen o seu plan Activa no período comprendido entre o 1 de agosto 2021 e a data do fin do prazo da

presentación de solicitudes, sempre que cumpran os seguintes requisitos:

Contía:

A contía varía en función da Liña de axuda pola cal se solicite a subvención, podendo chegar ata os 42.000€.



Equipamento informático.

Activos intanxibles.

Investimentos en eficiencia enerxética.

Adquisición en eficiencia enerxética.

Adquisición de bens de equipamento e mobiliario.

Reforma e habilitación das instalacións do local do negocio.

Nalgúns casos, adquisición de activos pertencentes a un establecemento ou bens de equipo de segunda man.

60% para investimentos de 5.000€ ou máis ata un límite de 10.000€.

50% para investimentos de 10.001€ ou máis ata un límite de 30.000€.

40% para investimentos de 30.001€ ou máis ata un límite de 50.000€.

30% para investimentos de 50.000€ ou máis ata un límite de 100.000€.

Incentivos á contratación de persoas mozas no marco do programa operativo de emprego xuvenil - TR349L 

Axudas para apoiar iniciativas de emprendemento a autónomos e pemes que se atopen de alta e inicien a súa

actividade económica desde o 01/01/2020 en Galicia a través do apoio ao financiamento do investimento realizado e

pago entre o 01/01/2022 e a data de solicitude.

Gastos subvencionables:

Serán subvencionables os investimentos realizados e pagos desde o 1 de xaneiro de 2022 ata a data de presentación

de solicitude:

Intensidade da axuda:

Incentivos á contratación de persoas mozas no marco do programa operativo de emprego xuvenil - TR349L 

Subvenciónanse as contratacións por conta allea de persoas mozas participantes dos programas de emprego das

convocatorias dos anos 2020 e 2021.

Entidades beneficiarias

Poderán ser beneficiarios destes incentivos, as persoas empregadoras e empresas, incluídas as persoas autónomas que:

Contraten persoas mozas traballadoras por conta allea para prestar servizos en centros de traballo radicados en Galicia.
 

Requisitos

Poderán ser persoas destinatarias finais destas axudas aquelas persoas mozas que cumpran os seguintes requisitos no

momento da selección e contratación:

a) Que cumprisen os 18 anos e non superen os 30 anos.

b) Que participasen nos programas de emprego das convocatorias dos anos 2020 e 2021, obtendo a cualificación de

aptas na fase de formación.

c) Que estean desempregadas e rexistradas como demandantes de emprego no Servizo Público de Emprego.

d) Que estean rexistradas en situación de beneficiarias no ficheiro do SNGX no ámbito de Galicia.

Gastos subvencionables

Os contratos terán unha duración mínima de 6 meses e deberán ser a xornada completa. O período para realizar as

contratacións será desde o 15 de outubro ata o 15 de novembro.

Contía

A axuda consistirá nun incentivo único de 6.000€ por cada persoa nova contratada.



Que é a impresión 3D?

A impresión 3D é un proceso de fabricación aditiva que acumula capas de material, unhas encima doutras, para crear

obxectos 3D; ao estilo do máis habilidoso pasteleiro capaz de elaborar os máis voluminosos doces. Polo xeral, utilízase

un arquivo dixital STL como entrada para que a impresora constrúa o obxecto. Ese arquivo xérase despois dun

meticuloso proceso de deseño que quizais lles lembraría a técnicas empregadas por arquitectos e enxeñeiros

industriais. Os materiais máis comunmente utilizados para a impresión 3D son plásticos como policarbonato, ABS e

PLA, aínda que xa existen impresoras capaces de sintetizar metal ou crear obxectos cerámicos.

MANUEL FRAGA

IMPRESORAS 3D AO SERVIZO DO PORTO
MANUEL FRAGA CASTRO - XERENTE DE TANIWA



A impresión 3D é unha tecnoloxía

revolucionaria que abriu novas portas para a

ecoloxía e o medio ambiente. O proceso de

impresión 3D utiliza menos material que os

métodos tradicionais e pode fabricar produtos

a partir de materiais reciclables. Isto significa

que a impresión 3D ten o potencial de

axudarnos a lograr obxectivos de

sustentabilidade e reducir a nosa pegada

ambiental. Axúdanos tamén a reciclar e

reutilizar centos de obxectos e dispositivos que

debido a recambios descatalogados deberían

ser refugados, e que con certas habilidades de

deseño 3D e acceso a unha impresora 3D

poden volver a un estado de funcionamento

normal.

A impresión 3D é un proceso de fabricación aditiva que crece en popularidade e adáptase a cada cliente. En lugar de

fabricar produtos xenéricos ou prefabricados, permite fabricar produtos específicos adaptados a cada necesidade, a

cada caso, a cada cliente. Isto significa que se poden realizar gran variedade de produtos baixo pedido, desde un

soporte para o móbil ata un cadro de mandos con forma personalizada. A tecnoloxía é versátil: pódese utilizar para a

creación de prototipos, o desenvolvemento de produtos e a produción. A única limitación é a imaxinación do

deseñador e a pericia do fabricante.



A impresión 3d e a náutica

A popularización das impresoras 3D nos últimos anos fomentou a aparición de novos filamentos e materiais con

diversas propiedades que os fan óptimos para aplicacións en diversos campos; prestemos atención a un deles en

concreto: o Policarbonato.

O policarbonato é un tipo de polímero termoplástico que se pode reciclar e ten unha alta durabilidade e resistencia ao

impacto. É un material duro, ríxido e con boa resistencia química. Ten baixa absorción de auga e baixa permeabilidade

aos gases, pero alta permeabilidade ao vapor de auga e pode ser facilmente moldeable. O policarbonato xa se utiliza

nunha ampla variedade de industrias, como a automotriz, a construción, a aeroespacial e a electrónica.

Por que non usar impresión 3D con policarbonato aplicado ao campo da náutica e a navegación?

Esta quizais foi a pregunta que fixo saltar a faísca para que Taniwa Solucións, Mancomunidade do Salnés e o Real Club

Náutico de Sanxenxo iniciasen unha colaboración para validar a hipótese de que esta tecnoloxía e ese material poden

ser de gran utilidade para o mariño.

A sociedade Real Club Náutico de Sanxenxo constitúese o 8 de Xuño de 1951 por un grupo de asiduos veraneantes

deportistas do mar. A súa idea era posuír un lugar adecuado onde reunirse e que servise para promocionar todas as

posibilidades turísticas e deportivas que ofrece a Ría de Pontevedra. Hoxe, con máis de 1100 socios, o RCNS é ben

coñecido por todo o mundo grazas ás diversas actividades, eventos e regatas que acolle. Non pode haber un

laboratorio mellor para pór a proba a versatilidade, rapidez e resistencia dos deseños 3D con policarbonato.

A Mancomunidade do Salnés, desde o seu departamento de Emprego, leva apostando pola impresión 3D máis de 5

anos ofertando cursos de formación desta tecnoloxía que inclúen deseño, impresión e prototipado; e nesta última

edición, ademais, a creación de moldes e a impresión con policarbonato. A Mancomunidade conta cunha bolsa de

persoal cualificado capaz de facer fronte á demanda que potencialmente poida xerar a colaboración anteriormente

mencionada.



Taniwa.é unha empresa de enxeñaría, consultoría e desenvolvemento informático con máis de 10 anos de historia. Con

20 profesionais repartidos por toda a xeografía española completaron multitude de proxectos: computer visión con

imaxes satelitales, intelixencia artificial aplicada ao sector da saúde, data intelligence para a industria construtora …

para grandes e recoñecidas empresas de ámbito internacional. Taniwa Solucións é a encargada de levar a cabo os

cursos de formación de impresión 3D para a Mancomunidade do Salnés e asume a responsabilidade técnica do reto

de aplicar esta tecnoloxía coa nova xeración de termoplásticos ás necesidades que o sector da náutica de recreo e

deportiva requira.



Cornamusa para obenques do mastro: facilita a operación coas ságulas de bandeiras e sinais da cruceta.

Tensor de cabos do lazy bag: permite adaptar, de maneira rápida e sinxela, a tensión dos cabos de fúnda ás

condicións de navegación e fondeo.

Bisagrasde reposto de sanitario Jabsco. Pezas de reposto difíciles de conseguir de maneira individual que

permitiron reutilizar o resto de elementos que compoñen o sanitario

Peza de peche para lumbrera de veleiro Bavaria. Unha peza descatalogada que fai imposible o peche hermético

deste conxunto, e, por conseguinte, un risco de entrada de auga ao interior da embarcación.

Tapa de protección para electrónica Raymarine. Outra peza descatalogada, habitualmente extraviada, e sen a cal o

tempo de vida da electrónica de axuda  á navegación vese drásticamente reducida

Probas a bordo e primeiros resultados

Coincidindo co Obradoiro de Emprego  2022 de   a Mancomunidade de   O Salnés fabricáronse  mediante FDM (Fused

Deposition Modeling), as primeiras pezas en policarbonato que se puxeron a disposición do RCNS e de profesionais da

náutica desa localidade. Algunhas delas:. 



ENTREVISTA A MARIANO SEIJO
POR: BEGOÑA VERISSIMO ALONSO

CENSOL - CENTRO DE
FORMACIÓN EN SOLDADURA

Nesta ocasión, Mariano Seijo, docente da rama de soldadura do Programa Integrado de Emprego, nos ampla

información sobre contidos, perfís e estrutura das accións formativas que se están levando a cabo nesta disciplina,

analizando determinados aspectos da situación do sector no mercado laboral actual. 

A gran demanda de soldadores profesionais nas distintas empresas desta rama produtiva na nosa comarca é, a día de

hoxe, unha realidade. E é que, a pesar de que o proceso de dixitalización das empresas xerou a procura de novos perfís

cun elevado nivel de especialización, a necesidade de candidaturas vinculadas a oficios manuais cualificados que

requiren formación profesional, como soldadores, electricistas ou mecánicos, consolidouse como unha constante no

noso día a día. 

Nun momento no que a situación económica entra nun proceso de incerteza, é importante apostar pola formación

nun traballo que teña saídas laborais reais. Xa nos anos máis duros da pasada crise económica, a pesar da drástica

situación na que deveu o emprego, o oficio de soldador mantívose sempre entre os máis solicitados. 

MARIANO SEIJO

Xerente

Mariano Seijo, xerente da empresa Censol, é consciente diso e a súa gran vocación

cara a esta rama traduciuse na dedicación de varias décadas da súa traxectoria

profesional á formación en soldadura, transmitindo coñecementos e

desenvolvendo habilidades de alumnos no manexo de ferramentas de soldadura,

especializándoos nas distintas técnicas existentes hoxe en día. 

A día de hoxe, o requirimento de profesionais, técnicos e especialistas en

actividades industriais está nun dos seus momentos máis álxidos. Os soldadores, do

mesmo xeito que os caldereros, matriceros, torneros ou fresadores, atópanse no

grupo de profesionais máis cotizados no mercado laboral. Moitas das ofertas de

emprego que se xestionan nesta parcela empresarial, quedan sen cubrir por falta

de profesionais, entre eles, soldadores. 



Bos días Mariano, moitas grazas polo teu tempo e pola túa contribución á preparación de profesionais nesta

especialidade, cubrindo así as carencias que nos transmiten as empresas de siderometalurgia situadas na

nosa comarca. 

Para comezar, fálanos un pouco da túa traxectoria profesional no mundo da soldadura.

Ante todo, bos días e moitas grazas por esta entrevista e por poñer en valor o traballo de todos estes anos.

Pois ben, en relación coa pregunta en cuestión, na área da soldadura, a miña rodaxe abarca xa un total de 35000 horas

efectivas formando a soldadores nos diferentes procesos existentes, tanto en centros de ámbito privado como de

ámbito público. 

Por exemplo: 

O instituto Politécnico Marítimo Pesqueiro do Atlántico Vigo. 

Centro Nacional de Formación Marítima de Bamio

Escola FP Marítimo Pesqueiro de Bueu 

Centro Penal da Lama

Concello de Mos 

Concello de Vilagarcía de Arousa 

Cursos AFD da Xunta de Galicia

FORGA (Fundación para a Orientación profesional para ou Emprego) 

Fundación Laboral da Construción

FORMEGA Academia Postal/ Grupo G12

TESOL

FOREM GALICIA 

Así mesmo, estou en posesión do título de Inspector Internacional de Soldadura dende ou ano 2010, estando

homologado en soldadura 6G nos procesos TIG, MIG-MAG, electrodo revestido e soldadura oxiacetilénica, polo que

todos os cursos que se imparten, ademáis de contar cunha parte teórica completa, conta cunha parte práctica onde

os futuros soldadores van ter na aula unha referencia a seguir.

Qué tipo de soldadura impartes e cal é a máis demandada no mercado?

En Censol, empresa situada no polígono de “A Pedreira” en Meaño, ensinamos todos os procesos de soldadura

convencionais, é dicir, eléctrodo revestido, MIGMAG, TIG e oxiacetilénica en diferentes materiais, aceiro ao carbono, inox

e aluminio. 

O perfil do alumno/a que entra en aula é moi variado. Algúns deles acceden a esta formación sen ningún tipo de

coñecemento, nin teórico nin práctico e van da nosa man dando os seus primeiros pasos no mundo da soldadura.

Doutra banda, hai unha porcentaxe de participantes que xa teñen experiencia no sector e acceden a esta formación

para perfeccionar a súa técnica e profesionalizarse mediante homologacións internacionais para estar así no alto da

pirámide e atopar traballo en grandes empresas especializadas e dedicadas á soldadura de alto nivel. 



As empresas están a demandar soldadores hoxe en día?

En canto aos perfís máis demandados pódese dicir que, hoxe en día, o mercado solicita soldadores que, ademais de

saber soldar, teñan unha homologación que apoie documentalmente as súas capacidades en eléctrodo revestido e

Mig Mag. 

Pola experiencia dende Censol, pódese dicir que as empresas están a requirir soldadores de forma semanal, son moitas

as entidades que se poñen en contacto connosco para informarse de se os nosos alumnos, que están a terminar o

curso e homologación, teñen unha empresa xa de man ou se pola contra buscan un espazo onde traballar. 

O noso índice de colocación é dun 95% e isto fai que Censol posiciónese como unha das mellores escolas de soldadura

da Comunidade Autónoma de Galicia

Cal é ou índice de participación feminina nas accions formativas que ves impartindo ao longo destes anos? 

Como foi a súa evolución? Cal é ou índice de inserción? 

Podemos dicir que, desde hai uns anos, a participación feminina ven sendo menor ao 5% pero hoxe en día podemos

falar dunha porcentaxe ao redor do 20%. 

En canto á evolución, ésta é moi boa, tanto en porcentaxe como en interese e en profesionalización das mulleres. 

Ao longo da miña experiencia profesional, podo dicir que formei a soldadoras que realizan traballos de alto nivel con

homologación, mesmo, algunhas delas imparten formación en soldadura. 

En canto ao índice de inserción en mulleres, é exactamente igual que en homes, as empresas queren calidade nos

traballos realizados e non se fixan se son homes ou mulleres. 



Que aspectos destacarías nas alumnas abrandares participantes nestas accións? 

Ao ser un traballo históricamente masculino, as mulleres que pasan pola nosa escola, teñen claro onde queren chegar

e cal é a súa meta , por tanto, podemos dicir que as alumnas están entregadas intensamente á aprendizaxe, son

constantes e traballadoras. 

Existe algunha diferenza á hora de traballar os distintos tipos de soldadura entre homes e mulleres? 

A soldadura, aínda que pareza o contrario, non é un traballo ”bruto”. Máis ben podemos dicir que é un traballo onde a

calidade do proceso é o máis importante, non existe ningunha diferenza entre homes e mulleres nesta profesión e non

hai forma humana de diferenciar unha soldadura realizada por un home ou por unha muller. 

E xa para finalizar, poderías destacar algún aspecto innovador na utilización de ferramentas ou EPI,s na

impartición destas acción formativas? 

Obviamente, ao longo da nosa carreira profesional, puidemos comprobar cómo os equipos se facían máis lixeiros e

manexables, nacían as pantallas electrónicas e a maquinaria ía sendo máis sofisticada. En canto aos EPI,s , está claro

que son de moita mellor calidade ofrecendo , por tanto, moita maior protección e seguridade que debe priorizarse

sempre, durante o desenvolvemento de cualquiere traballo e sobre todo en cuestión de soldadura.



Como en cada edición desta revista, este espazo adicámolo a comentar a realizade do emprego na comarca.

Empezamos na primeira edición cunha radiografía da situación actual do emprego na comarca nunha situación na

que o mundo cambiara radicalmente a causa da covid, (España foi un dos países europeos máis devastados pola

covid) impactando moi desfavorablemente no mercado laboral, perdendo empregos e predecindo o FMI a próxima

crise, xerando incerteza no mercado laboral. 

Na segunda edición expuxemos a importancia das prácticas para a inserción laboral xa que desde a Mancomunidad,

tras a realización de calquera formación, damos a posibilidade a candidatos e candidatas a probarse nunha situación

real.

Nesta terceira edición, cremos importante dedicar este pequeno espacio a poñer o foco nos perfís de traballadores que

a Comarca está a demandar. 

A mellor maneira de expoñer esta realidade pasa por preguntar a empresarios da comarca, empresas de traballo

temporal ou básandonos na nosa experiencia, en relación a qué tipo de vacantes seguen sin cubrise ou cáles son

aqueles postos nos que é máis difícil encontrar traballadores. A resposta é unánime: a comarca carece de traballadores

de diversos sectores, principalmente de traballadores de oficios tradicionais.

Traballadores do mar, do sector industrial, servicios e os que

veñen sendo un clásico na comarca: hostalería e fábrica.

Á Mancomunidade chegan demandas de empresarios e

asociaciones de mariñeiros coa proposta de baraxar o

itinerario formativo e incluir opcións de formación dos

candidatos en carpintería naval ou bateeiros, dous dos

postos deste sector con más demanda e que conta con

grandes dificultades para cubrir debido á escasa formación

e ó relevo xeneracional.

Dende o programa integrado de emprego xa nos

inmiscuimos neste sector no momento no que a

Organización de productores de Mexilón de Galicia

(Opmega), representados polo director de operacións, Lino

Suárez, puxeron sobre a mesa a problemática que este

sector estaba a ter co furtivismo. Coñecida a problemática,

dende a Mancomunidade puxemos o foco e adaptamos a

formación en manexo de drons para dar unha solución a

este sector e formar ós nosos candidatos e candidatas.

Desde a revisión de cascos, á vixiancia contra roubos en

bateas e contra o furtivismo, esta foi unha aposta punteira

por estos perfís de emprego, as altas posibilidades de

inserción laboral e os novos servicios dos que este sector xa

pode beneficiarse. 

A DEMANDA DE PERFÍS NA COMARCA
POR: ALBA MARTÍNEZ OUBIÑA



Se falamos de sectores que carecen de perfís profesionais formados, sen dúbida temos que facer referencia ó sector

industrial, como comentábamos con anterioridade. Soldadores e profesionais de mantemento industrial son dous dos

posto que as empresas da Comarca máis demandan. Postos cualificados e prácticamente imposibles de cubrir debido

á falta de formación.

En canto ó terceiro sector, unha dificultade de contratación é a que están a

notar empresas de distribución alimentaria, supermercados, ó non dispor de

candidatos/as con experiencia ou formación para cubrir as vacantes nos

departamentos de carnicería e pescadería. 

Unha realidade chocante, pois estas empresas contan na maioría dos casos,

cunha ampla bolsa de demandantes para outros postos ou departamentos

dentro das súas empresas tales como caixeiro/a repoñedor/a, froiteiros/as ou

panadeiros/as.

Tamén neste sector o programa integrado de emprego pon a súa miguiña de

area ó poñer a disposición dos candidatos e candidatas un curso de soldadura

de 80 horas, durante o cal o profesor Mariano Seijo (Xerente de Censol) adápta

ás demandas e técnicas das empresas da comarca a formación ofertada

(teoría e práctica)

Estos candidatos na maior parte dos casos realizan prácticas nas empresa

demandantes destes perfís coas que a Mancomunidade ten convenios de

colaboración, para demostrar a súa valía e negociar unha posterior

contratación.

Pero, ¿qué pasa coas empresas que pertenecen ós sectores que demandan máis postos de traballo na Comarca? Pois

ben:

O Salnés, é a comarca con máis turistas de Galicia contando con 48.646 plazas en 4.186 aloxamentos, é un destino que

conta con un sector hosteleiro consolidado. É un sector que cada ano demanda persoal e cada ano ten problemas á

hora de contratalo. Este ano esto supuxo un problema importante, pois empresarios do sector vían frustados os seus

esforzos á hora de abrir os seus locais nas temporadas de verán (sector moi estacionalizado) por falta de persoal

(camareiros/as, cociñeiros/as, camareiros/as de piso,…).

Por qué chegamos a este punto na nosa comarca?, ¿xornadas

intempestivas?, ¿malas condicións? ¿persoal pouco cualificado?

¿aspiracións altas por parte dos traballadores/as?, ¿alta

estacionalidade e pouca estabilidade? Á resposta non tardará en

ver a luz, mentres tanto, queda latente esta problemática na que

parece que as empresas do sector teñen que porse mans á obra e

colectivamente buscar unha solución ós problemas de

contratación. Mentres tanto a Mancomunidade segue, como cada

ano, a formar a unha vintena de alumnos e alumnas nas

especialidades de cocina e servizo de restaurante bar.



Outro dos sectores máis afincados na comarca debido á gran vinculación que temos co sector do mar, é o sector das

conserveiras/ fábricas, que conta cunha problemática similar á anterior. Sistemáticamente recibimos ofertas de

emprego tanto dos departamentos de selección das propias empresas como a través de empresas de traballo

temporal. Parece que se respira un malestar xeral coas condición e horarios deste sector, e esto tradúcese nunha

dificultade cada vez maior á hora de realizar as contratación e atopar persoal disposto a aceptar estes traballos.

Prácticas de Elaboración de Viños

Sin deixar de destacar tamén a importancia do sector

vitivinícola, considerándose o Salnés cuna do albariño,

o sector conta cunha carencia importante de

profesionais adicados ó sector. 

Desde a Mancomunidade intentamos dotar ós nosos

candidatos en ocasions relacionados co sector, na

maioria dos casos, debido a experiencias a nivel

familiar. Con esta formación, os alumnos e alumnas

ven neste sector unha oportunidade laboral na

comarca, nun sector que demanda profesionais

debido ao auxe que está a ter nos últimos tempos

Co anterior pretendemos unha visión da realidade

laboral e a escaseza de determinados perfís na

comarca. Realidade que dende o servizo de emprego

da Mancomunidade poñemos sobre a mesa para

traballar conxuntamente coas empresas na búsqueda

e formación de traballadores e traballadoras para

cubrir estas vacantes tan demandandas na comarca. 



ENTIDADES COLABORADORAS

OCIO
SOPA DE LETRAS

SOLDADURA
POLAINAS
GUANTES
ELECTRODO
MOLDEAR

SERRA
LIXADORA

MIG
MAG

FUNDIR

TIG
MASCARA
BOTAS
FERRO



OCIO
SUDOKU

HORÓSCOPO EMPREGO

FÁCIL DIFÍCIL

ARIES TAURO XÉMINIS CÁNCER

LEO VIRGO LIBRA ESCORPIO

SAXITARIO CAPRICORNIO ACUARIO PISCIS

21 de marzo - 21 abril 22 de abril - 21 maio 22 de maio - 21 de xuño 22 de xuño - 21 de xullo

22 de xullo - 22 de agosto 23 de agosto - 23 de setembro 24 de setembro - 21 de outubro 22 de outubro - 22 de novembro

23 de novembro - 21 de decembro 22 de decembro - 21 de xaneiro 22 de xaneiro - 18 de febreiro 19 de febreiro - 20 de marzo

As pegadas son
pequenas cicatrices

para que non
esquezas

Non se pode dar puntada
sen filamento

A unión fai a forza, o que
está ben soldado non

pode romperse

As pezas comezarán
a encaixar, sigue

probando

Busca emprego de forma
personalizada, case nunca

hai dúas cousas iguais

Cando fagas algo ben,
copia ese diseño,

significa que acertáches

Cambios, cambios e
máis cambios, para a

pensar antes de actuar.

Se cres que a vida é fácil,
proba a usar a soldadura

MIG-MAG

Xa estamos na cuarta
revolución industrial, e ti

estás pensando na
primeira. Actualízate!

Se queres algo, faino por
ti mesmo

Se algo non funciona,
non te estreses, reinícialo

Se tes un soño, non
dubides, imprímeo en 3D

para que perdure



OCIO
7 ERROS

LABIRINTO



A formación, a especialización e a adaptación as novas

necesidades son claves para acadar o éxito en calquera

acción empresarial e laboral. Por iso, é fundamental que

dende as administracións tanto locais como autonómicas

ou estatais poñamos as ferramentas necesarias para

conseguir fortalecer o tecido empresarial da nosa comarca

en sectores dos que xa somos referentes e abrindo novas

oportunidades laborais.

Sanxenxo é sede do Obradoiro de Hostalería do Salnés, que

xunto co Programa de Emprego Integrado da

Mancomunidade do Salnés son financiados pola

Consellería de Promoción do Emprego e Igualdade, do que

saen cada ano profesionais cunha gran formación,

logrando unha inserción laboral superior ao 90%. 

ALCALDE DE SANXENXO
TELMO MARTÍN GONZÁLEZ

Un logro que satisface aos profesionais que atopan unha saída laboral e aos empresarios do sector da hostalería que

demandan persoal cualificado para atender a un visitante/cliente cada vez máis esixente. Atopámonos fronte a un reto,

unha oportunidade que debemos aproveitar e que nos permitirá seguir avanzando nos estándares de calidade do que

a nosa comarca, O Salnés, xa é un referente en Galicia, pero tamén en España. 

Estamos a piques de pechar un ano histórico para o emprego en Sanxenxo, segundo as cifras rexistradas ata o

momento, superando con creces os mellores datos de emprego do 2019. A tasa de paro media baixou, por primeira

vez, do 10%, en concreto ao 9,71%. Pechamos novembro con 689 parados, unha cifra que queremos seguir baixando,

creando as condicións propicias que favorezan a empregabilidade e a actividade económica. E como? Potenciando a

calidade do sector turístico e favorecendo a instalación e creación de novas empresas no municipio que xeneren

postos de traballo.



"Sería bo sentir menos curiosidade polas persoas e 

máis polas ideas"

 

 

 

 

 
Marie Curie (1867 - 1934)

Física e química

